
చర్చా ప్రశ్నలు 
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
ఒక బైబిలు భాగము యొక్క సంపూర్ణ నిష్పక్ష వ్యాఖ్యానము సాధ్యమని మీరు నమ్ముతున్నారా? వివరించండి.
వైజ్ఞానిక తర్కవాదము మీరు బైబిలును అధ్యయనము చేయు విధానమును ప్రభావితము చేసిన మార్గములేవైనా మీకు తెలుసా? వివరించండి.
బైబిలు యొక్క సంకుచిత భావనాత్మక లేక ఊహాత్మక అధ్యయనము నుండి మిమ్మును మీరు ఎలా కాపాడుకుంటారు?
బైబిలు వ్యాఖ్యానము విషయములో మీరు పక్షవాదమును ఎదుర్కొన్న కొన్ని విధానములేవి?
పక్షవాదము మీ లేఖన వ్యాఖ్యానము మరియు అవగాహనను ఎలా ప్రభావితము చేసింది?
మీ వ్యక్తిగత అనుభవాలు మరియు పుర్వాలోచనలు మీ లేఖన అవగాహనను ప్రభావితము చేయుటకు అవకాశం ఇచ్చుటలో దాగియున్న అపాయం ఏమిటి?
మీ బైబిలు అవగాహనను అభివృద్ధి చేసుకొనుటకు లేఖనముతో మీ సంభాషణను మీరెలా సర్దుబాటు చేయాలి?
బైబిలు అధ్యయనం చేయునప్పుడు మీ ప్రశ్నలు మరియు అభిప్రాయములతో మీరెలా వ్యవహరిస్తారు?
మీ వ్యక్తిగత, పక్షవాద మెళకువ మీ లేఖన వ్యాఖ్యానమునకు ఏ విధముగా విలువైనదిగా ఉంది?
అధికార-సంభాషణ మాదిరిని అనుసరించి, లేఖనములతో పాలుపంచుకొనునట్లు మీరు ఇతరులను ప్రభావితము చేయు కొన్ని విధానములు ఏవి?
లేఖనముల పొరపాటులేని అధికారమును తిరస్కరించు లేఖనముల యొక్క విమర్శనాత్మక బైబిలు అభిప్రాయములను మీరెప్పుడైనా ఎదుర్కొన్నారా? అది మిమ్మును ఎలా ప్రభావితము చేసింది? దానితో మీరు ఎలా వ్యవహరించారు? దీనిని మీరు మరలా భవిష్యత్తులో ఎదుర్కుంటే ఇలాంటి ఒకదానితో మీరు మరింత ఉత్తమమైన రీతిలో ఎలా వ్యవహరించగలరు అనుకుంటున్నారు?
సమీక్ష వాక్యము: ఎవాంజెలికల్ సంభాషణ విధానం ప్రకారం, వ్యాఖ్యానములో పాఠకుడు మరియు అధికారిక వాక్యభాగము మధ్య సంభాషణ లేక చర్చ భాగమైయుంటుంది. సామాన్య ఆలోచన ఏమిటంటే వాక్యభాగమునకు నిష్పక్ష అర్థము ఉన్నది, కాని పాఠకుడు మరియు వాక్యభాగము మధ్య జరుగు మనోవాద చర్చ లేక సంభాషణ ద్వారా మాత్రమే ఆ నిష్పక్ష అర్థమును కనుగొనగలము. ఈ సంభాషణాత్మక విధానములో లేఖనములో నిష్పక్ష సత్యము కనుగొనవచ్చు అను (1) నమ్మిక భాగమైయుంటుంది, మరియు మనలో ఏ ఒక్కరము కూడా లేఖనములను ఆశ్రయించునప్పుడు పూర్తిగా నిష్పక్షంగా ఉండగలము అను ఆలోచించు అపాయమును నివారించుటలో సహాయపడుతుంది. అంతేగాక, తార్కిక మరియు వైజ్ఞానిక తీర్పులను ఎల్లప్పుడూ లేఖన అధికారమునకు సమర్పణ దృష్ట్యా చూడాలని జ్ఞాపకముంచుకొనుటలో అధికారిక-సంభాషణ పద్ధతి సహాయపడుతుంది. మనమంతా లేఖనములను అనుభవాలు, దృక్కోణములు మరియు నమ్మకములతో ఆశ్రయిస్తామని, అవి మనం బైబిలు భాగములను వ్యాఖ్యానించు విధానమును ప్రభావితం చేస్తాయని, మనం లేఖనములోనికి తెచ్చు వ్యక్తిగత, పక్షవాద అభిప్రాయం విలువైనది అని కూడా సంభాషణాత్మక పద్ధతి గుర్తిస్తుంది. అయితే లేఖనము యొక్క అధికారమునకు మనము సమర్పించకపోతే, మన లేఖన వ్యాఖ్యానములకు ఖచ్చితముగా ఆటంకము కలుగుతుంది అని అది హెచ్చరిస్తుంది.
సందర్భ పరిశీలన: ఎరికా ఇంచుమించు ప్రతి రోజు బైబిలు చదివేది. ఆమె బైబిలును చదువుచుండగా నేర్చుకున్న విషయాలను ఆమె ఒక జర్నల్ లో కూడా వ్రాసేది. ఒకరోజు ఆమె తన జర్నల్ లో వ్రాయుటను ముగించుచున్నప్పుడు, ఆమె తనలో తాను ఇలా ఆలోచించింది, "నేను ఇదే వాక్యభాగమును పోయిన సంవత్సరం కూడా చదివినట్లు ఉంది. అప్పుడు నేను దీనిని గురించి ఏమి వ్రాసియుంటాను." కాబట్టి ఆమె తన జర్నల్ తెరచి చూసింది, ఖచ్చితంగా ఆమె ఇదే వాక్యభాగమును గురించి ఒక సంవత్సరం క్రితం కూడా వ్రాసింది. ఆమె ఇంతకు ముందు వ్రాసినదానిని ఇప్పుడు వ్రాసినదానితో పోల్చిచూసింది. గత సంవత్సరములో ఆమె మెళకువలు అభివృద్ధి చెందిన విధానమును చూసి ఆమె ఆశ్చర్యపోయింది. ఒక సంవత్సరం ముందు కంటే ఆమె ఇప్పుడు ఎందుకు వాక్యభాగమును ఎక్కువగా అర్థం చేసుకున్నది అని ఆమె ఆశ్చర్యపోయింది.
సమీక్ష ప్రశ్నలు:
1. దేవుని కొరకు జీవించుటకు ప్రయత్నించు అనుదిన అనుభవాలు దేవుని వాక్యమును మరింత స్పష్టముగాను మరియు/లేక లోతుగాను అర్థము చేసుకొనుటలో మీకు సహాయం చేస్తాయని మీరు కనుగొన్నారా? వివరించండి.
ఈ వ్యాఖ్యను సమీక్షించండి: "లేఖనములను చదువుట అనుదిన జీవితములోని మీ క్రియలను లేఖనములకు అనుగుణం చేయుటకు మీకు సహాయం చేస్తుంది, అలాగే లేఖనమును ఆచరణలో పెట్టుటకు ప్రయత్నించుట లేఖనమును మరి ఎక్కువగాను లోతుగాను అర్థము చేసుకొనుటలో మీకు సహాయం చేస్తుంది." దీనిని మీరు అనుభవించారా? అనుభవించిన యెడల, ఉదాహరణలతో వివరించండి. 
ఈ వ్యాఖ్యను సమీక్షించండి: "విధేయత మరియు ప్రేమ రెండూ మీరు బైబిలును పరిపూర్ణంగాను లోతుగాను అర్థము చేసుకొనుటలో మీకు సహాయం చేస్తుంటే, మనం చేయవలసిన విధంగా లేఖనమును అర్థం చేసుకొనుటకు కేవలం తరగతులకు హాజరుగుట లేక మంచి బైబిలు సమాచారమును కంఠస్థం చేయుట మాత్రమే సరిపోదు." దీనిని మీరు అనుభవించారా? ఒక వ్యక్తిని ప్రేమించుటను నేర్చుకొనుట లేఖనమును మరింత లోతుగా అర్థం చేసుకొనుటలో మీకు సహాయపడిందా? విధేయతతో అడుగులు వేయుట మీరు లేఖనమును మరింత లోతుగా అర్థం చేసుకొనుటలో సహాయపడిందా? అయిన యెడల, వివరించండి.
క్రియా అభ్యాసములు
1. మీరు లేఖనమును చదువుచుండగా, దానిని మంచి సమాచారమునకు మూలముగా మాత్రమే చూడవద్దు. మీరు ఒక పరీక్ష వ్రాయుటకు సిద్ధపడుతున్న సెమినరి విద్యార్థి అయినప్పటికీ, బైబిలును ఒక ప్రత్యేకమైన రీతిలో చదవండి. ముఖ్యముగా మీరు ఒక ప్రసంగం లేక తరగతి కొరకు సిద్ధపడు పాస్టర్ అయ్యుంటే, మీరు ఏ ఇతర పుస్తకమును చదవని విధంగా బైబిలును చదవండి. రచయిత యొక్క వాస్తవిక ఉద్దేశ్యము కొరకు వెదకండి. దానికి లోబడండి. దానిని ఆచరణలో పెట్టండి. మీరు దేవుని ప్రేమిస్తున్నారు కాబట్టి దానిని చదవండి. మీ ఆలోచనలు, హేతువులు మరియు క్రియలను వెదకుటకు, సవాల్ చేయుటకు దానికి అవకాశం ఇవ్వండి. దాని గురించి ప్రార్థించండి. అది పాపమును బయలుపరచుచుండగా మారుమనస్సు పొందండి.
1. మీ సంఘములోని ప్రజలను దర్శించుచుండగా, వారు బైబిలును ఎలా చదువుతారో అడగండి. దానిని సరిగా ఎలా చదవాలో వారికి బోధించండి. వారి కొరకు దానిని ఒక మాదిరిగా చేయండి. మీ మాదిరిని అనుసరించమని వారిని ప్రోత్సహించండి.
1. మీ కుటుంబము విషయములో కూడా ఇలానే చేయండి.
